
berkelayakan. Ini adalah sangat penting kerana sebarang kesamaran, 

percanggahan atau kesilapan dalam Senarai Kuantiti akan membawa 

kepada permasalahan pentadbiran kontrak dan boleh menimbulkan 

pertikaian antara kontraktor dan Kerajaan. 

 

(k) Ringkasan Tender 

 

   (i) Untuk kontrak berasaskan lukisan dan spesifikasi, Ringkasan Tender 

mestilah menjadi sebahagian daripada Dokumen Tender yang 

dikeluarkan kepada petender dan Dokumen Meja Tender. Ringkasan 

Tender menyenaraikan ringkasan kerja-kerja yang perlu disiapkan dan 

hendaklah dibaca bersama dengan lukisan dan spesifikasi untuk 

membolehkan petender menghargakan kerja berkenaan, dan harga-

harga tersebut akan menjadi asas penilaian kerja untuk tujuan bayaran 

interim dan salah satu asas penilaian perubahan kerja. 

 

   (ii) Keseluruhan kerja yang akan dilaksanakan hendaklah disenaraikan 

dalam Ringkasan Tender, tanpa kesamaran dan percanggahan dengan 

kerja yang ditunjukkan di lukisan dan/atau ditentukan dalam spesifikasi. 

Kerja berkenaan mestilah disenaraikan dan disusun mengikut kaedah 

tertentu untuk memudahkan: 

 

(1) menghargakan keseluruhan kerja yang perlu dilaksanakan; 

(2) penyediaan Cabutan Butiran Seperti Tender di peringkat  tender; 

(3) penyediaan cabutan maklumat kos; 

(4) penilaian perubahan harga bahan-bahan binaan untuk kerja binaan 

bangunan; 

(5) penilaian kerja untuk tujuan bayaran interim; dan 

(6) asas penilaian perubahan kerja.14 

